
SS.7.CG.3.11 Eksplikasyon pou Kritè Referans 3: Elèv yo pral evalye enpak chak pwosè genyen sou sosyete a.





	Pwosè Istorik Tribinal Siprèm yo

	Pwosè
	                                     Enpak sou Sosyete a

	Dred Scott v. Sanford
(1857)
	Opinyon jidisyè nan pwosè sa a te youn nan jijman ki pi polemik Tribinal Siprèm lan te pran. Pwosè sa a te dirèkteman afekte Gè Sesesyon an epi li te mete aksan sou tansyon yo ki genyen ozalantou kesyon esklavaj la nan Etazini.

	Plessy v. Ferguson
(1896)
	Opinyon jidisyè nan pwosè sa a te lakoz lit pou egalite ant ras yo nan Etazini tounen dèyè anpil epi l te prepare tèren an pou segregasyon rasyal nan Etazini.

	Brown v. Board of Education
(1954)
	Opinyon jidisyè nan pwosè sa a te ranfòse mouvman dwa sivil la ki t ap agrandi deplizanpli epi l te siyale fen segregasyon rasyal legal nan lekòl yo nan Etazini.

	Gideon v. Wainwright (1963)
	Opinyon jidisyè nan pwosè sa a te ranfòse dwa akize a ki pwoteje nan 4yèm, 5yèm, ak 6yèm Amandman yo. Pwosè Gideon an te konsantre sou dwa pou gen konsèy la (yon avoka) nan pwosè kriminèl eta yo ki nan 6yèm Amandman an.

	Miranda v. Arizona (1966)
	Opinyon jidisyè nan pwosè sa a te ranfòse tou dwa akize yo genyen. Pwosè sa a te konsantre sou dwa pou gen pwosè jan lalwa prevwa ak pwoteksyon pou moun pa enkrimine pwòp tèt yo ki nan 5yèm Amandman an. Grasa jijman sa a, ajan fòs lapolis yo oblije li "Dwa Miranda" moun ba yo lè yo ap arete yo pou yon krim. "Dwa Miranda" yo enfòme sispè a ke li
gen dwa pou l rete an silans ak dwa pou l gen yon avoka.

	In re Gault
(1967)
	Opinyon jidisyè nan pwosè sa a te chanje fason yo entèprete pwoteksyon konstitisyonèl habeas corpus la ak pwosè jan lalwa prevwa a nan pwosè kriminèl minè yo, lè l egzije pou moun yo akize ki gen mwens pase 18 lane yo benefisye menm garanti konstitisyonèl ak granmoun yo lè yo akize yo pou yon krim.

	United States v. Nixon
(1974)
	Opinyon jidisyè nan pwosè sa a te tranche lide egalite devan lalwa a, sa vle di ke tout moun egalego devan lalwa. Menm si pwosè a te konsène yon Prezidan Ameriken, Tribinal Siprèm lan te deklare yo ka fè l responsab paske l refize respekte lalwa menm jan ak tout lòt sitwayen.

	Hazelwood School District v. Kuhlmeier (1987)
	Opinyon jidisyè nan pwosè sa a te konsène dwa 1ye Amandman elèv yo, sitou libète laprès. Tribinal Siprèm lan te jije ke yon lekòl ta ka anpeche piblikasyon atik yo nan yon jounal eskolè oswa limite diskou elèv yo si l te deranje anviwòman aprantisaj lekòl la.





Brown v. Board of Education - pwosè Tribinal Siprèm Etazini an ki tabli ke segregasyon "separe men egal" la pa te egal nan edikasyon piblik
Dred Scott v. Sanford – pwosè Tribinal Siprèm Etazini an ki konfime validite konstitisyonalite segregasyon rasyal anba doktrin "separe men egal" la
Gideon v. Wainwright - pwosè Tribinal Siprèm Etazini an ki konfime validite dwa Sizyèm Amandman ki afime pou tout akize gen yon avoka ki atribiye pou reprezante yo si yo pa gen mwayen pou peye pou youn
Hazelwood v. Kuhlmeier - pwosè Tribinal Siprèm Etazini an ki tabli ke Premye Amandman an pa pwoteje tout kalite diskou elèv nan lekòl
In re’ Gault - pwosè Tribinal Siprèm Etazini an ki tabli ke tribinal minè dwe respekte Katòzyèm Amandman an
Marbury v. Madison - pwosè Tribinal Siprèm Etazini an ki te tabli pwosesis egzamen jidisyè a
Miranda v. Arizona - pwosè Tribinal Siprèm Etazini an ki te konfime validite pwoteksyon Senkyèm Amandman ki anpeche moun enkrimine pwòp tèt yo
Plessy v. Ferguson- pwosè Tribinal Siprèm Etazini an ki tabli ke segragasyon "separe men egal" la pa te diskriminasyon
dwa moun yo akize - dwa yo ki nan Katriyèm, Senkyèm ak Sizyèm Amandman yo: pwoteksyon kont fouye ak sezi ki pa rezonab, enkriminasyon doub, ak moun enkrimine pwòp tèt yo, dwa pou gen yon pwosè jan lalwa prevwa, dwa pou gen yon pwosè rapid ak piblik, pwosè devan jiri, dwa pou yo enfòme moun pou ki krim yo akize yo, dwa pou konfwonte temwen yo nan tribinal, dwa pou gen yon avoka, pwoteksyon ki anpeche moun enkrimine pwòp tèt yo
United States v. Nixon - pwosè Tribinal Siprèm Etazini an ki te limite privilèj egzekitif

